
TICONDZISO KULABAHLOLWAKO2026   

 
1. Leliphepha lehlukaniswe TIGABA LETINTSATFU:   

 
 SIGABA A: 

SIGABA B: 
SIGABA C: 

Sivisiso (30) 
Sifinyeto (10) 
Takhi netimiso tekusetjentiswa kwelulwimi (30) 

  

 
2. 
 
3. 
 
4. 
 
5. 
 
6. 
 
 
7. 
 
8. 
 
9. 

Fundza TONKHE ticondziso ngekucophelela. 
 
Phendvula YONKHE imibuto ngeSiswati. 
 
Cala LESO NALESO SIGABA ekhasini LELISHA.  
 
Dvweba umugca emva kwaleso naleso sigaba. 
 
Tinombolo tetimphendvulo atihambisane naleto letisephepheni lemibuto 
njengobe tinjalo. 
 
Shiya umugca emkhatsini wetimphendvulo takho. 
 
Caphelisisa sipelingi/lupelomagama nendlela lewakha ngayo imisho. 
 
Siphakamiso sekulawulwa kwesikhatsi: 

  

 
 SIGABA A: 

SIGABA B: 
SIGABA C: 

Lokungenani emaminithi la-50 
Lokungenani emaminithi la-30 
Lokungenani emaminithi la-40 

  

 
10. Bhala ngebunono nangesandla lesifundzekako.   

SIGABA A: SIVISISO   

 
UMBUTO 1   

 
1.1 Fundza letheksthi bese uphendvula imibuto lelandzelako.   

 
 ITHEKSTHI A   

 
  

 
1 
 
 
 
 
 
 
 
 
2 
 
 
 
 
 
 
 
 
 
 
 
 
 
3 
 
 
 
 
 
 
 
 
 
4 
 
 
 
 
 
 
 

KUTFUTFUKISA UMMANGO 
 

Simo semmango longakatfutfuki siyadzabukisa uma kubukwa leminye 
imimango lokuphilwa kuyo. Kweswela tidzingonchanti kubanga 
incindzetelo ebantfwini. Lencindzetelo ibangwa nguletinkinga 
letilandzelako: kweswelakala kwemisebenti, buphuya, tifo, tikolo 
letingenayo indzawo leyenele netinsita letifanele njalo njalo. Kudzinga 
kutsi umphakatsi usukume utimele. Kunyenti lokungavela uma ummango 
ungahlanganisa tinhloko kute kutfolakale emakhambi aletinkinga 
letiwukhungetse. 
 
Tekulima tibanti, tinemikhakha leminyenti leyehlukahlukene. Tingaba 
ngulelinye lemakhambi lelingatfutfukisa ummango. Kungalinywa tibhidvo 
ebaleni lasekhaya uma kute indzawo leyenele. Kungabuye kulinywe 
engadzeni yetimbali kuhlanyelwe loko lokulingene emandla emnikati 
welikhaya, kucoshwe likati etiko. Labanye bangalima batsengise titfombo 
kute wonkhe umuntfu abenalokutsite lokuphuma ekhaya, hhayi kutsenga 
ngisho litamatisi esitolo kube tandla banato. Kusebentisa ithekhnoloji 
kutekulima kwenta kutsi loko lokukhicitwako kukhicitwe umnyaka wonkhe, 
kungakhetsi tikhatsi temnyaka kute imali ihlale ingena njalo. Tintfo 
letingalinywa tingafaka ekhatsi bobhatata, ematsanga, emazambane, 
anyanisi naletinye letingadzingi emanti lamanyenti. Labo labanendzawo 
lenkhulu, bangahlanyela batsengise emamakethe babuye badle 
nemindeni yabo.  
 
Likhaya ngalinye lingagcugcutelwa kutsi lihlanyele sihlahla lesitsela titselo 
letidliwako kucosha indlala emmangweni. Litiko Letekulima liyaye libasite 
balimi labasafufusa ngekubapha imfuyo lefaka ekhatsi letilwane 
letilandzelako: tingulube, timbuti kanye netimvu. Baye bente siciniseko 
sekutsi baphe bafuyi silwane lesidvuna nalesisikati, kwentela kutsi 
titalane tandze kute bakhone kutiphilisa ngekutitsengisa. Abagcini 
ngekubapha kuphela, bafundziswa nendlela yekutinakekela kute tikhule 
kahle tingangenwa tifo kalula. Lowo nalowo mmango awetame kutfola 
lwati lwekutsi wona ungahlomula njani kulamaphrojekthi ahulumende. 
 
Ngabe bewati yini kutsi imbuti itala kabili ngemnyaka uma umuntfu 
avunywa yimfuyo? Timbuti tibukelwa phasi kantsi inyama yato imnandzi, 
inemsoco kepha labanye bantfu abayidli ngetizatfu letehlukahlukene. 
Kulamanye emave kudliwa yona kakhulu. Lubisi lwembuti nalo luhamba 
embili kulabadla kusale nanobe luyimvelakancane. Kulemfuyo 
lekukhulunywe ngayo, tinkhukhu angeke tishiywe ngaphandle. Tinkhukhu 
tiyamangalisa ngendlela letitsengwa ngayo kulamalanga. Kunetinkhukhu 
tenyama, temacandza netesintfu. 

Letihamba embili nguleti tesintfu njengobe kukhutsatwa kutsi kudliwe kudla 
lokungenamakhemikhali kute kugwenywe tifo letiyinkinga ekutfutfukeni 
kwemmango. Kwengeta kulokufuya, lokunye lokungaphilisa ummango 
kupheka kudla kwesintfu lokungaba ngematfumbu, inhloko, emancina, 
kwerekwere kanye netinhlonhlobo tetinhlanti. Labanye bangaphekela 
imicimbi leyehlukene, imingcwabo, imishado, kugujwa kwelusuku 
lwekutalwa naleminye imicimbi leyenteka emmangweni. 
 
Lokungelekelela kucedza buphuya nekutfutfukisa imimango lengakatfutfuki 
ngukutsi kuhlanganiswe tinhloko kwentiwe emaphrojekthi nobe emacembu 
ekulwa nebuphuya. Emakhono emisebenti yetandla nawo angulenye 
yetindlela letingatfutfukisa imimango. Lamanye alamakhono langafundziswa 
ngulawo ekutfunga iyunifomu yetikolo, yemasontfo neyebasebenti 
bemikhakha leyehlukahlukene. 
 
Ummango ungeke ube ngummango ungenaso sikolo. Etikolweni 
letisemimangweni lengakatfutfuki kuvame kuba nenselele yekweswelakala 
kwetinsita lokungadzinga kungenelela kweLitiko Letemfundvo. Emakhono 
ebantfwana awatfutfuki ngalokwenele ngobe kusuke kubukwe lokwenteka 
eklasini kuphela kukhohlwe ngemidlalo lengaba lusito kakhulu. Tikolo 
letinyenti atinawo emabala lapho kungadlalwa khona imidlalo 
lehlukahlukene lefaka ekhatsi libhola letandla, letinyawo nemlabalaba. 
Kungako-ke kudzingekile kutsi kwakhiwe budlelwano lobuhle netikolo 
letinetinsita letenele kute bantfwana bavete emakhono abo ngalokuphelele. 
Nabosomabhizinisi basemimangweni abaphose litje esivivaneni, basite 
etikolweni. Phela siyati sonkhe kutsi umtsentse uhlaba usamila. Lawo 
makhono ngawo kanye langatfutfukisa ummango futsi angaba sinkhwa 
sebantfwana sakusasa. 
 
Bantfu kumele bangakhohlwa kutsi imidlalo iyabasusa bantfwana 
emigwacweni, kunciphe buhlongandlebe, kukhule emakhono. Lokunye 
lokudzingwa kutfutfukiswa, lizinga lekunakekela tinsita letidzingwa 
bantfwana bemantfombatana ngobe kweswelakala kwato kuwehlisa sitfunti. 
Labanye bahlala emalanga lamanyenti bangayi esikolweni bagcine basalele 
emuva etifundvweni tabo. Bafana nabo bayadzinga kunakekelwa, 
akunganakwa emantfombatana kuphela. Tikhona tidzingo tabo letifana 
nekwekugeza, nekwekuhlanta ematinyo nemakha lokwenta umuntfu 
anukelele kahle, kukhule lizinga lekutetsemba. Kweswela letidzingo 
kungabenta bagcine bangafisi kuhlanganyela nabontsanga bagcine 
bayekela sikolo ngenca yekuhlekwa. Loko kungashabalalisa likusasa labo. 
 
Ummango awuvuke utentele njengobe sekucacisiwe kutsi kunyenti 
lokungentiwa ngaphandle kwekucashwa. Lusha lusenemandla, 
lusengafundza lokunyenti ngekutiphilisa ngekusebentisa letindlela 
lokukhulunywe ngato lapha ngenhla, kakhulukati kulima. Kufanele nakanjani 
luwutsandze lomkhakha ngobe kukholelwa ekutseni imphilo isemhlabatsini 
lesanikwa nguSomadzili. Kutfutfukisa nekucedza buphuya emmangweni 
kudzinga bantfu bamelekelele hulumende, bangahlali bagoce tandla 
balindzele kuphiwa yonkhe intfo. 
 

[Itsetfwe ku-African decisions, yahunyushwa yahlelwa kabusha] 

 1.1.1 Caphuna KUNYE lokukhulunywa ngako kuletheksthi endzimeni 

yekucala lokubanga kutsi bantfu bacindzeteleke. 
  

(1) 
 
 1.1.2 Khetsa YINYE imphendvulo. 

 
Umphakatsi usukume utimele kusho kusukuma … 

  

 
  A 

B 
C 
D 

ukhulume. 
utentele. 
uhambe. 
utitsintsite. 

  
 
 
(1) 

 
 1.1.3 Ngusiphi sizatfu lesibalwe endzimeni yesibili kuletheksthi lesenta 

kutsi kuhlanyelwe tibhidvo engadzeni yetimbali? Nika SINYE. 
  

(1) 
 
 1.1.4 Kubangelwa yini kutsi leminye imikhicito ilinywe umnyaka wonkhe, 

ingakhetsi tikhatsi temnyaka?  
  

(1) 
 
 1.1.5 Ngukuphi LOKUBILI lokusendzimeni yesitsatfu lokwentiwa Litiko 

Letekulima ekutfutfukiseni ummango? 
  

(2) 
 
 1.1.6 Chaza imbangela yekutsi leLitiko Letekulima lifundzise bafuyi 

ngekuphatsa letilwane labasuke baphiwe tona njengobe kubhaliwe 
etheksthini.  

  
 
(2) 

 
 1.1.7 Ucabanga kutsi yini lebangela labanye bantfu bangayitsandzi 

inyama yembuti? Nika KUBILI.  
  

(2) 
 
 1.1.8 Ngekubona kwakho, bafuyi banabuphi budlelwano nebantfu 

labaphekela imicimbi letsite? Chaza. 
  

(2) 
 
 1.1.9 Labafuyi nebantfu labanemaphrojekthi bangabucedza ngayiphi 

indlela buphuya emmangweni?  
  

(2) 
 
 1.1.10 Ngutiphi tinsita letingaletfwa Litiko Letemfundvo kutfutfukisa 

emakhono ebafundzi etikolweni? Bhala KUBILI. 
  

(2) 
 
 1.1.11 Chaza kutsi yini lokumele kwentiwe ngummango kwelekelela 

bantfwana labakulesimo lesibalwe endzimeni ye-8. 
  

(2) 
 
 1.1.12 Bangagcugcutelwa njani bantfu kutsi bawusebentise umhlaba 

kucedza inhlupheko? Nika KUBILI. 
  

(2) 

1.2 Fundza lesibonwa bese uphendvula imibuto lelandzelako.   

 
 ITHEKSTHI B   

 
 IFREYIMU YE-1 

 

 
 

IFREYIMU YE-2 
 

 

  

IFREYIMU YE-3 
 

 
 

IFREYIMU YE-4 
 

 
 [Itsetfwe ku-images, youtube.com]  

 
 1.2.1 Yini lekhomba kutsi lemfuyo leseFREYIMINI ye-1 iyanakekelwa?   (1) 

 
 1.2.2 Nika LINYE lithulusi lelisetjentiswa ngulomuntfu loseFREYIMINI  

ye-2 engadzeni yakhe.  
  

(1) 
 
 1.2.3 Lesitfombe lesiseFREYIMINI ye-2 sitfumela muphi umlayeto 

emmangweni?  
  

(2) 
 
 1.2.4 Labantfu labavetwe eFREYIMINI ye-4 batigcokeleni letigcoko? 

Chaza.  
  

(2) 

 1.2.5 Tfola budlelwano lobukutheksthi B eFREYIMINI ye-3 nenkhulumo 

lecindzetelwe endzimeni ye-7 kutheksthi A.  
  

(2) 
 

 1.2.6 Catsanisa lokukhulunywa ngako kutheksthi A endzimeni yekugcina 
naloko lokwenteka kutheksthi B eFREYIMINI ye-4.  

  
(2) 

 
 SAMBA SESIGABA A:  30 

SIGABA B: SIFINYETO   

 
UMBUTO 2   

 
Fundza letheksthi lelandzelako bese uyayifinyeta ngewakho emagama la-80. Sifinyeto 
sakho asivete emaphuzu lasikhombisa alokumele umuntfu akwente uma alunywe 
yinyoka. 

  

 
CAPHELA:   

 
1. 
2. 
3. 

Sifinyeto sakho asibe ngendlela yetindzima (emapharagrafu). 
Akukadzingeki kutsi ubhale sihloko. 
Khombisa linani lemagama lowasebentisile ekugcineni kwesifinyeto sakho. 

  

 
ITHEKSTHI C   

 
CAPHELANI! 

 
Inyoka silwane lesesabekako. Kunetinyoka letincane, letinkhulu, letiyingoti naleto 
letingasiyo ingoti. Kuleti letiyingoti, tikhona letiluma umuntfu kungabi yingoti lematima 
kepha kukhona letinebungoti lobukhulu lobungaholela ekufeni kwemuntfu. Letinye 
timluma angeva lutfo ngobe tiluma tiphuphutse njengeligundvwane, eve buhlungu 
ekugcineni seyibalekile angakayiboni. Ematinyo enyoka mancane futsi anebutsi 
lobuyingoti. Loluhlobo lwetinyoka lunematinyo lamancane, kungako uma imlumile 
umuntfu akeva lutfo, uva ngenhlitiyo yakhe seyishayela etulu. 
 
Lucwaningo lutsi uma umuntfu alunywe yinyoka kumele atfole lusito lokwelashwa 
ngekushesha kulendzawo lemlume kuyo ngobe kutsiwa butsi bayo bugijima 
ngemitsambo yengati. Kwehluleka kwenta loko umuntfu utitfola asasenkingeni lenkhulu. 
Lokunye lokufanele umuntfu akwente kutsi asuke ngekushesha kulendzawo lemlumele 
kuyo. Kuphepha kwakhe kubalulekile ngobe kungenteka iphindze imlume. 
 
Bantfu abatifundzise kugcoka bavikeleke, kakhulukati uma bahamba emahlatsini. 
Abagcoke ticatfulo letikulungele kuhamba kuleyo ndzawo njengemabhudze. Butsi 
benyoka bugijima ngesivinini lesikhulu emitsanjeni. Labanelwati batsi uma kwenteka 
ulunywa yinyoka unganyakati, mani ubindzise kute lobutsi bungasabalali ngekushesha 
emitsanjeni yonkhe. Uma bewugcoke timphahla letikubambako nemigeco, tikhumule 
ubuye ukhiphe nalemigeco ngekushesha ngembikwekutsi ucale kuvuvuka. Kulula 
kutfola kwelashwa bodokotela uma ulwati luhlobo lwenyoka lekulumile. 
 
Bakhona labanye bantfu labatatiko futsi labangatesabi tinyoka. Babuye bati nekutsi 
ngulolunjani lusito lotaludzinga uma ulunywe yinyoka. Tinyoka tehlukahlukene, angeke 
walwati luhlobo lwenyoka lolukulumile nekutsi luhlobo luni lwelusito lokumele ulutfole. 
Kuvakashela bodokotela ngulenye indlela lengakusindzisa busengakahambi nemtimba 
wonkhe butsi balenyoka. Bona bafundzisiwe ngebutsi betinhlobo tonkhe tetinyoka. 

Kadzeni bekusetjentiswa tinsita lebetenta labanye bantfu bakhubateke nobe kucine 
ingati yalowo muntfu agcine asaphangalele. Lamuhla sekunelwati lwekutsi awufaki          
i-ayisi ngobe yandzisa emakhata emitsanjeni lokungenta butsi buvimbele kugijima 
kwengati kube matima kutfola kwelashwa. Labanye bantfu banesibindzi abayesabi 
inyoka. Uma umuntfu ayibona, angetami kuyibulala ngobe utatibangela bungoti. 
 
Bantfu labatsandza kuvakashela tindzawo letitsandvwa tinyoka becwayiswa kutsi 
bacaphele lapho bahamba khona. Tinyoka tiyingoti, umuntfu angafa uma angeke 
asitakale ngekushesha.  
 

[Itsetfwe ku-yahoo.comsnakesbite yahunyushwa yahlelwa kabusha] 

  

 
SAMBA SESIGABA B:  10 

SIGABA C: TAKHI NETIMISO TEKUSETJENTISWA KWELULWIMI   

 
UMBUTO 3: SIKHANGISI   

 
Fundza lesikhangisi bese uphendvula imibuto lelandzelako. 
 
ITHEKSTHI D 

  

 

 
 
 
 
 
 
 
 

 
 
 Tsenga lomshini utfole ihhaliki mahhala hha! 
 Phutfuma!Ungaphotisi emaseko! 
 Bukhulu bendzawo abusho lutfo! 
 Lomshini ujuba kahle kwedlula yonkhe imishini. 
 Ingadze yakho iba luhlata klaba! 
 Tsenga kanye ungaphindzi utsenge lomunye umshini! 

 
 Lomshini ubita R3000,00. Asikuniki uma ungakayikhokheli yonkhe imali. 
 

Ungachumana natsi ngalendlela: 
@Jubatjani.6@gmail.com 

011 336 9783 
068 315 7891 

  

[Itsetfwe ku-http://www.kingfeatures.com]  
 
3.1 Caphuna sicubulo salesikhangisi bese usibhala phasi.  (1) 

  

KUHLOBA KWELIKHAYA LIPHUPHO LETFU! 

mailto:Jubatjani.6@gmail.com

3.2 Khokha umshwana lohhungako kulenkhulumo lelandzelako. 

 
Tsenga lomshini utfole ihhaliki mahhala hha! 

  
 
(1) 

 
3.3 Labatsengisi balisebentiseleni leligama, 'Phutfuma!'    

 
 A 

B 
C 
D 

Kutsi bagijime batewutsenga.  
Kutsi baphute kutewutsenga. 
Kutsi balalele batewutsenga. 
Kutsi bahluleke kutewutsenga. 

  
 
 
(1) 

 
3.4 Batsengisi balomkhicito balibhaleleni linani lentsengo kulesikhangisi ngefonti 

lencane kakhulu? 
  

(1) 
 
3.5 Lenkhulumo lelandzelako iluhlobo luni? Usho ngani? 

 
Lomshini ujuba kwedlula yonkhe imishini. 

  
 
(2) 

 
3.6 Cala lenkhulumo lengentasi ngekutsi, Kulomnyaka lotako … 

 
Ingadze yakho iba luhlata klaba! 

  
 
(2) 

 
3.7 Lenkhulumo letsi, 'Tsenga kanye ungaphindzi utsenge lomunye umshini!' 

iyimfundzisolite ngani? Chaza. 
  

(2) 
   [10] 

UMBUTO 4: IKHATHUNI   

 
Fundza lekhathuni bese uphendvula imibuto lelandzelako.   

 
ITHESKTHI E   

 
 
 
 
 
 

 

 
 
  
 
 
 

 

 

 
 
 
 
 

 
 

[Itsetfwe ku-www.pvponline.cartoon.com] 
 
4.1 Ngukuphi lokukhomba kutsi lobabe loseFREYIMINI ye-1 uyagula?   (1) 

 
4.2 Ngukuphi lokufakazela kutsi lomake loseFREYIMINI ye-2 unelwati 

ngethekhnoloji? 
  

(1) 
 
  

IFREYIMU-YE-1 
 
 

IFREYIMU YE-2 
 
 
 

IFREYIMU YE-3 IFREYIMU YE-4 

Hawu! Wahefutela 
kwente njani? 

Vele bayasho 
kutsi bodokotela 
abakwati kunaka 
bantfu. 

Bonkhe 
bahlengikati 
bayanakekela. 

Lodokotela 
akanaluvelo. Ewu! 
umuntfu angaze afe.  

Yemake! Ngiyafa  
ngicela kubona 
dokotela. Hlala, nangu 

dokotela uyeta. 

4.3 Yini leyenta kutsi lekhathuni ibonakale ingabandlululi ngekwebulili?  (2) 

 
4.4 Bhala mcondvophika waleligama lelicindzetelwe eFREYIMINI ye-2 emshweni 

lotakhele wona. 
  

(2) 
 
4.5 LeFREYIMU ye-3 inenkhulumo letsatfwa njengemaciniso ibe itsintsa imiva 

yalabanye. Sekela lesitatimende. 
  

(2) 
 
4.6 Iliciniso nobe ingumbono yini lenkhulumo lekhulunywa ngulomake eFREYIMINI 

ye-4? Sekela imphendvulo yakho. 
  

(2) 
[10] 

UMBUTO 5: IPHROZI   

 
Fundza letheksthi bese uphendvula imibuto lelandzelako. 
 
ITHEKSTHI F 

  

 
BOMAKHELWANE 

 
Kuhlalisana yintfo lebaluleke kakhulu emmangweni nobe emakhaya lapho siphila khona. 
Umuntfu akangesabi kushiya sikhiya sendlu yakhe kamakhelwane. Abatsembane. 
Bantfu abaphatsane ngalokulinganako, kungabi naloncono kulomunye. Abangabukelani 
phasi ngesizatfu sekutsi lomunye unjingile kunalomunye nobe unendlu lenkhulu 
nebantfwana labafundzile. Bantfu abafundze kwephana ngekudla, timphahla naletinye 
nje tintfo longatipha makhelwane uma umuntfu asatfole emandla ekutsenga lokusha. 
 

Umuntfu angabi neluvalo kutsi sitfunti sakhe singacekelwa phasi, akuhlonishwane 
ngaso sonkhe sikhatsi. Kunenkhulumo letsi, 'yenta kubantfu loku longatsandza kutsi 
kwentiwe kuwe'. Caphela lulwimi lwakho nendlela lokhuluma ngayo! Lomdzala 
akahloniphe lomncane kanjalo nalomncane ahloniphe lomdzala kute kuhlaliswane 
ngekuthula. 
 

Bantfwana babomakhelwane labafundza ndzawonye abasekelane kukhomba 
kutsandzana. Abacobelelane ngelwati bafundzisane ngemagugu emphilo nemakhono. 
Bangakhohlwa kutsi imfundvo sikhali semphumelelo yabo. Kumele bayihambise embili. 
Kukhuliswa kwemntfwana kudzinga sive sonkhe. Uma ngabe umntfwana 
wamakhelwane aphambuka endleleni, mekhute ngobe kumbeka sandla kulicala. Uma 
kunalokusolako lokufaka kuhlukumeta lomunye akubikwe kulababuke inhlalakahle 
emmangweni, kungaze konakale kakhulu. 'Kungako-ke kubalulekile kutsi ngibe 
nebudlelwano lobuhle namakhelwane wami,' kusho lomunye wabomakhelwane. 
 

[Icanjiwe] 

5.1 Khokha umusho lonebuniyo endzimeni yekucala uwubhale phasi.  (1) 

 
5.2 Phindza ubhale lomusho lolandzelako esikhundleni seligama lelicindzetelwe 

ufake mcondvofana walo. 
 
Abangabukelani phasi ngesizatfu sekutsi lomunye unjingile kunalomunye. 

  
 
 
(1) 

 
5.3 Leligama leligcanyisiwe endzimeni yesibili liluhlobo luni lwelibito? 

 
Khetsa imphendvulo lengiyo kuletilandzelako: 

  
 
 

 
 A 

B 
C 
D 

Libitogcogca 
Libitosimo  
Libitomvama  
Libitontfo  

  
 
 
 (1) 

 
5.4 Caphuna umusho lonendlela lephocako losendzimeni yesibili uwubhale phasi.  (1) 

 
5.5 Tsatsa ligama lelicindzetelwe endzimeni yekugcina wakhe umusho 

lonenchazelo leyehlukile kunalelekuletheksthi. 
  

(2) 

5.6 Bhala umusho ngalesisho lesisendzimeni yekugcina kuletheksthi.  (2) 

 
5.7 Cala lomusho ngekutsi, Lomunye wabomakhelwane watsi ... 

 
'Kungako-ke kubalulekile kutsi ngibe nebudlelwano lobuhle namakhelwane 
wami.' 

  
 
 
(2) 

   [10] 
 
 SAMBA SESIGABA C: 

SAMBA SAKO KONKHE: 
 30 

70 

